
Дневни билтени

На 18.11.2022 во 18.45 часот во с.Петровец, скопско, полициски службеници од
Оперативен тим потраги при СВР Скопје го лишиле од слобода С.С.(20) с.Трубарево,
скопско. Тој бил баран по централна потерница по наредба на Основен кривичен суд
Скопје за издржување казна затвор од една година за сторено кривично дело по член
197 од Кривичниот законик. Лицето било предадено во Казнено-поправната установа
Затвор Скопје за издржување на казната.

 

 

 

 

 

Денеска (19.11.2022) во 02.10 часот, полициски службеници од Единицата за
интервентна полиција при СВР Скопје ги лишиле од слобода Д.У.(25) и М.Б.(25),
двајцата од Скопје. По претходно добиени оперативни сознанија, полициски службеници
од Единицата за интервентна полиција извршиле контрола во објект за игри на ул.
„Аугуст Цесарец“, сопственост на Д.У., каде М.Б. бил вработен. Притоа, биле пронајдени
и одземени ранец со марихуана, повеќе ќесички со марихуана, таблета, две дробилки и
дигитална вага. Лицата биле задржани во полициска станица и по целосно
документирање на случајот против нив ќе биде поднесена соодветна пријава.

 

 

 

На 18.11.2022 во 08.45 часот на ул.„Тиквешко востание“ во Кавадарци, полициски
службеници од ОВР Кавадарци ги лишиле од слобода П.М.(40) и Р.Ф.(36), двајцата од
Кавадарци, затоа што при преглед кај нив, кај П.М. биле пронајдени и одземени
кафеава прашкаста материја и поголем износ на пари во различни апоени. Подоцна, со
судска наредба наредба, бил извршен претрес во домот на П.М., при што биле
пронајдени и одземени кафеава прашкаста материја, дигитална вага и други предмети
со остатоци од прашкаста материја. По целосно документирање на случајот ќе биде
поднесена соодветна пријава.

 

На 18.11.2022 во 14.30 часот во Кичево, полициски службеници од Полициската станица
Кичево го лишиле од слобода Б.Б.(20) од Кичево. Тој се сомничи дека претходно од куќа
во изградба во населба Доло Пашино во Кичево одзел повеќе предмети. Одземените
предмети биле пронајдени и вратени на сопственикот, а лицето било задржани во
полициска станица. По целосно документирање на случајот против него ќе биде
поднесена соодветна пријава.

 

На 18.11.2022 во 16.35 часот на ул.„Браќа Ламески“ во Прилеп, полициски службеници
од ОВР Прилеп го лишиле од слобода Р.А.(30) од Прилеп. Тој бил затекнат при
извршување кражба во продажен објект, при што одзел повеќе производи. Одземеното
било пронајдено и вратено на сопственикот, а лицето било задржано во полициска
станица. По целосно документирање на случајот против него ќе биде поднесена
соодветна пријава.

 

На 18.11.2022 во 23.15 часот на ул.„Јордан Мијалков“ во Скопје, полициски службеници
од Единицата за интервентна полиција при СВР Скопје го лишиле од слобода Е.А.(30) од
Скопје, затоа што кај него била пронајдена и одземена бела прашкаста материја. По
целосно документирање на случајот против него ќе биде поднесен соодветен поднесок.

 

Денеска (19.11.2022) во 02.20 часот на ул.„Димитар Илиевски Мурато“ во Битола,
полициски службеници од СВР Битола го лишиле од слобода А.А.(29) од Битола, затоа
што кај него биле пронајдени и одземени прашкаста материја, повеќе таблети, шише со
течна материја и други предмети за кои постои сомнение дека потекнуваат од кривично
дело. По целосно документирање на случајот против него ќе биде поднесена соодветна
пријава.

 

На 19.11.2022 во 01.20 часот на ул.„Венјамин Манчуковски“ во Скопје, полициски
службеници од Единицата за интервентна полиција при СВР Скопје го лишиле од
слобода М.П.(19) од Скопје, затоа што кај него била пронајдена и одземена марихуана.
По целосно документирање на случајот против него ќе биде поднесен соодветен
поднесок.

 

Денеска (19.11.2022) во 02.20 часот на ул.„Волгоградска“ во Скопје, полициски
службеници од Единицата за интервентна полиција при СВР Скопје го лишиле од
слобода Б.М.(23) од Скопје, затоа што кај него била пронајдена и одземена прашкаста
материја. По целосно документирање на случајот против него ќе биде поднесен
соодветен поднесок.

 

На 18.11.2022 во 14.05 часот во населба Дреновец-Порој во Тетово, полициски
службеници од СВР Тетово ги лишиле од слобода Б.Б.(23), А.Л.(19), Д.С.(18) и Д.Р.(18),
сите од Тетово, затоа што во нивна непосредна близина била пронајдена и одземена
марихуана, која ја фрлиле откако ги забележале полициските службеници. Исто така,
при нивен преглед, кај Б.Б. бил пронајден метален боксирач. По целосно
документирање на случајот ќе биде поднесен соодветен поднесок.

 

На 18.11.2022 во 14.43 часот во СВР Штип, од Казнено-поправната установа Затвор
Штип било пријавено дека кај осуденикот А.К.(37) била пронајдена марихуана. Исто
така, на 18.11.2022 во 14.50 часот, од Казнено-поправната установа Затвор Штип било
пријавено дека во ходникот на едно од одделенијата била пронајдена прашкаста
материја. Полициски службеници од Отсекот за недозволена трговија со дрога и оружје
извршиле увид, а дрогата била одземена за понатамошна постапка. По целосно
расчистување на случајот ќе биде поднесен соодветен поднесок.

 

На 19.11.2022 во 01.30 часот на ул.„Филип Втори Македонски“ во Скопје, полициски
службеници од СВР Скопје го лишиле од слобода Д.З.(46) од Скопје, затоа што кај него
бил пронајден и одземен нож. Против него ќе биде поднесен поднесок по член 80 од
Законот за оружје.

 

Министерството за внатрешни работи во текот на вчерашниот ден (18.11.2022)
продолжи со засилените акциски контроли во областа на сообраќајот. На територија на
град Скопје изречени се вкупно 188 мерки, меѓу кои за возење повеќе од дозволената
брзина 18 санкции, три мерки за возење под дејство на алкохол, 11 санкции за возење
без возачка дозвола. Изречени се шест мерки за користење мобилен телефон при
возење, шест санкции за минување на затворен сигнал (црвено светло), пет мерки за
нерегистрирани возила...

 

Во текот на вчерашниот ден (18.11.2022), во периодот од 12.00 до 16.00 часот, на
територијата на Република Северна Македонија спроведена е акциска контрола на
возила што вршат јавен превоз на ученици, за зголемување на безбедноста на
учениците од дома до училиште и од училиште кон дома. При контролата констатирани
се две кривични дела за возење без лиценца по член 284–а од Кривичниот законик и 65
сообраќајни прекршоци. Од нив осум за возење без возачка дозвола, еден за неносење
сигурносен појас... Упатени на вонреден технички преглед се 18 возила.

 

Во текот на изминатата вечер (18/19.11.2022) во периодот од 21.00 до 02.00 часот на
територија на СВР Битола спроведена е акциска контрола за санкционирање на возачи
кои управуваат возило под дејство на алкохол. При контролата констатирано е дека 14
возачи управувале возило под дејство на алкохол и сите биле соодветно санкционирани.
За време на контролата биле санкционирани и 12 останати прекршоци.

 

На 18.11.2022 во 13.50 часот во СВР Битола било пријавено дека на крстосница од ул.
„Васко Карангелевски“, ул.„Игњат Атанасовски“ и крак кон влез за паркинг простор од
Новиот пазар’ во Битола, товарно возило „ман“ со битолски регистарски ознаки,
управувано од П.С.(52) од Битола, удрило во пешакот М.Г.(70) од Битола. Во несреќата,
М.Г. се здобила со тешки телесни повреди констатирани во Клиничка болница Битола.
Увид на местото на настанот извршила екипа од СВР Битола.

 

На 18.11.2022 околу 10.00 часот во Полициската станица Ѓорче Петров, Б.М.(41) од
Скопје пријавил дека на ул.„Панко Брашнаров“ во населба Хром бил каснат од куче
скитник.

 

На 18.11.2022 во 12.15 часот во СВР Битола, С.М.(51) од Битола пријавила дека на ул.
„Сисак“ била касната од куче скитник.

 

На 18.11.2022 во 15.00 часот во СВР Битола, В.М.(47) од Битола пријавила во Градскиот
пазар во Битола била касната од куче скитник.

Денеска (19.11.2022)
во периодот од 00.00 до 04.00 часот, полициски
службеници од Одделот за униформирана
полиција на подрачјата на СВР Скопје,
СВР Битола, СВР Охрид, СВР Куманово, СВР
Штип, СВР Велес и СВР Тетово спроведоа
акциска контрола во угостителски објекти
за присуство на малолетници после 00.00
часот, како и точење алкохол на малолетници.
Притоа, на подрачјето на СВР Скопје била
извршена контрола во пет спортски
обложувалници, а на подрачјето на СВР
Велес контролата била спроведена во
координација со претставници на Државниот
пазарен инспекторат и Управата за јавни
приходи. При контролите било констатирано
едно кривично дело по член 215 од Кривичниот
законик и еден прекршок по член 80 од
Законот за оружје, како и осум прекршоци
по Законот за прекршоците против јавниот
ред и мир и еден по Законот за лична
карта. На 19.11.2022 во 02.00 часот, при контрола
во казино на ул.„Маршал Тито“ во Тетово,
од слобода бил лишен К.М.(41) од Тетово,
кај кого била пронајдена бела прашкаста
материја. По целосно документирање на
случајот против него ќе биде поднесена
соодветна пријава. Истовремено, во
истото казино, кај лицето А.Ј.(24) од Тетово
бил пронајден и одземен нож. Против него
ќе биде поднесок по член 80 од Закон за
оружје.
Денеска (19.11.2022) во 08.15 часот во Валандово, полициски службеници од
Полициската станица Валандово го лишиле од слобода П.Т.(34) од Валандово. При
претрес во неговиот дом, извршен со судска наредба, биле пронајдени и одземени семки
од растението канабис и предмети со остатоци од марихуана. Тој бил задржан во
полициска станица и по целосно документирање на случајот против него ќе биде
поднесена соодветна пријава.

Денеска (19.11.2022) во полициски службеници од СВР Скопје го лишиле од слобода
Ц.Ѓ.(39) од Скопје. Тој бил затекнат при извршување на кривично дело „тешка кражба“
од угостителски објект на подрачјето на Аеродром. Притоа било констатирано дека
лицето се бара и по распишан локален распис. Ц.Ѓ. е приведен во полициска станица и
по документирање на случајот против него ќе биде поднесен соодветен поднесок.

На 19.11.2022 во 01.20 часот во Крушево, полициски службеници од СВР Битола -
Полициско одделение за безбедност на патниот сообраќај Крушево го лишиле од
слобода А.А.(20) од Прилеп, со живеалиште во Крушево, затоа што кај него била
пронајдена и одземена марихуана. По целосно документирање на случајот против него
ќе биде поднесен соодветен поднесок.

На 19.11.2022 во 01.20 часот на ул.„4. Македонска бригада“ во Штип, полициски
службеници од СВР Штип го привеле М.Т.(20) од Република Турција, затоа што кај него
била пронајдена и одземена марихуана. По документирање на случајот против него ќе
биде поднесен соодветен поднесок.

ОВР Струга поднесе кривична пријава против Р.К.(38) од Прењас, Република Албанија,
поради постоење основи на сомнение за сторено кривично дело „неовластено
производство и пуштање во промет на наркотични дроги, психотропни супстанци и
прекурсори“. При преглед извршен на 12.04.2022 година во Струга, полициските
службеници кај него пронајдоа и одзедоа кокаин.

На 18.11.2022 година, при извршени контроли во патниот сообраќај, полициските
службеници во Охрид санкционирале четири возачи кои управувале моторни возила со
брзина поголема од дозволената. Иста така, при контролите санкционирани се и 15
возачи кои извршиле неправилно престигнување на места каде со сообраќаен знак тоа е
забрането (Струга-07, Кичево-08).

На 18.11.202 во 21.50 часот на ул.„180“ во Тетово, полициски службеници од СВР
Тетово го лишиле од слобода М.С.(31) од Тетово, затоа што по претходно
недоразбирање, со пиштол „црвена застава“ се заканил на В.С.(54) од Тетово. Од М.С.
биле одземени пиштолот, две рамки со 15 куршуми и пакување со 25 куршуми калибар 9
мм, а по целосно документирање на случајот против лицето ќе биде поднесена
соодветна пријава.

На 18.11.20220 година во 22.30 часот, поради сторен прекршок по член 113 од Законот
за риболов и аквакултура, во ОВР Струга приведен е О.Д.(24) од Струга. При преглед
извршен на крајбрежјето на реката Црни Дрим во близина на Струга, полициските
службеници пронајдоа и одзедоа торба, негова сопственост, во која имало уловена
јагула. По целосно документирање на случајот, против него ќе биде поднесена
соодветна пријава.

На 18.11.2022 на стариот пат за Ресен, полициски службеници од Полициската станица
Битола извршиле преглед во патничко возило „застава 101", управувано од С.М. и
патничко возило „лада самара", управувано од З.М., двете со битолски регистарски
ознаки и констатирале дека превезуваат бесправно исечени огревни дрва. Возилата
биле одземени, а дрвата биле предадени на Шумска полиција Битола за понатамошна
постапка. По целосно документирање на случајот против лицата ќе биде поднесена
соодветна пријава.

На 18.11.2022 во 10.10 и 11.40 часот во Радовиш, полициски службеници од
Полициската станица Радовиш ги лишиле од слобода Е.Б.(20) и А.С.(34), двајцата од
Радовиш. Тие се сомничат дека околу 01.00 часот на бул.„Александар Македонски“ во
Радовиш, физички го нападнале Н.М.(42) од Радовиш во патничко возило, заканувајќи
му се со остар предмет. Тие биле задржани во полициска станица и по целосно
документирање на случајот против нив ќе биде поднесена соодветна пријава.

На 18.11.2022 во 17.05 часот во СВР Скопје, В.И.(40) од Скопје пријавила дека околу
16.55 часот на ул.„Народен фронт“, по претходно недоразбирање, била физички
нападната од едно лице – такси возач. Се работи на расчистување на случајот.

На 18.11.2022 во 15.14 часот во СВР Скопје, Д.П.(34) од Скопје пријавил дека околу
15.00 часот во угостителски објект на ул.„Христо Татарчев“ бил физички нападнат од
Ј.Т.(30) и М.К.(37), двајцата од Скопје. По документирање на случајот ќе следува
соодветен поднесок.

На 18.11.2022 во 23.30 часот на бул.„Јане Сандански“ во Скопје, полициски службеници
од СВР Скопје го лишиле од слобода В.Ј.(28) од Скопје, затоа што претходно физички го
нападнал А.С.(49) од Скопје, а поради недоразбирање кое го имале во угостителски
објект. По документирање на случајот ќе биде поднесен соодветен поднесок.

Денеска (19.11.2022) во 04.31 часот во СВР Скопје било пријавено дека на бензинска
пумпа на ул.„Горно Лисиче“ во Скопје бил нарушен јавниот ред и мир со физичка
пресметка помеѓу М.Г.(23) и Д.Т.(24), двајцата од Скопје. По документирање на случајот
ќе биде поднесен соодветен поднесок.

На 18.11.2022 околу 20.00 часот во Полициската станица Виница било пријавено дека
на ул.„Македонска“ во Виница бил нарушен јавниот ред и мир со физичка пресметка
помеѓу Д.А., С.Е., А.А., А.А., С.М. и Ѓ.Е., сите од Виница. По документирање на случајот
ќе биде поднесен соодветен поднесок.

На 19.11.2022 во 00.50 часот во СВР Скопје, А.С.(44) од Скопје пријавила дека на
18.11.2022 околу 22.00 часот на ул.„Владимир Полежиновски“ нејзината малолетна
ќерка била физички нападната од неколку малолетни женски лица. Се работи на
расчистување на случајот.

На 19.11.2022 во 01.50 часот во Полициската станица Центар било пријавено дека пред
угостителски објект на бул.„Партизански одреди“ со повреди од остар предмет бил
пронајден А.Д.(36) од Скопје. По преземени мерки било утврдено дека тој бил нападнат
во угостителскиот објект од М.Н., по меѓусебна физичка пресметка пред објектот. А.Д.
бил пренесен во Комплексот клиники „Мајка Тереза“ за укажување лекарска помош. Се
преземаат мерки за расчистување на случајот, по што ќе биде поднесена соодветна
пријава.

На 18.11.2022 во 13.40 часот во Полициската станица Гостивар, Г.М.(32) од с.Речане,
гостиварско, пријавил дека околу 13.30 часот на влезот на с.Вруток бил физички
нападнат од Б.А. од с.Речане и едно машко лице од Република Албанија. Се работи на
расчистување на случајот.

На 18.11.2022 во 21.45 часот во СВР Скопје било пријавено дека на ул.„Воин Драшкоци“
во Скопје настанал пожар во патничко возило „тојота корола“ со скопски регистарски
ознаки, сопственост на В.Д.(32) од Скопје. Од екипа на Бригадата за противпожарна
бригада Скопје пожарот бил изгаснат, а повредени лица нема. Увид бил извршен.

ОВР Кавадарци поднесе кривична пријава против М.Н.(35) од Кавадарци, поради
постоење основи на сомнение за сторено кривично дело „неовластено производство и
пуштање во промет на наркотични дроги, психотропни супстанци и прекурсори“. На
30.01.2022 во Кавадарци, полициски службеници извршиле преглед врз пријавениот,
при што пронашле и одзеле хероин.

На 18.11.2022 година во 21.50 часот, С.М.(73) од Кичево во полициска станица пријавил
дека на улицата „Борис Кидрич“ во Кичево бил каснат од куче скитник.

На 18.11.2022 во 12.53 часот во СВР Скопје, од Градската општа болница „Св. Наум
Охридски“ било пријавено дека кај нив со повреди од остар предмет бил донесен Т.Т..
Според пријавеното, тој бил повреден на бул.„Партизански одреди“ од едно лице кое му
побарало пари. Се преземаат мерки за расчистување на случајот.

На 18.11.2022 во 23.30 часот во СВР Скопје било пријавено дека на ул.„23 Октомври“ во
Скопје настанал пожар во патничко возило „цитроен“ со скопски регистарски ознаки,
сопственост на В.С.(38) од Скопје, од кој било зафатено и патничко возило „шевролет
авео“ со скопски регистарски ознаки, сопственост на Б.С.(77) од Скопје. Од екипа на
Бригадата за противпожарна бригада Скопје пожарот бил изгаснат, а повредени лица
нема. Увид бил извршен.

На 18.11.2022 во 23.50 часот во СВР Струмица, Б. Ш.(37) од с.Куклиш, струмичко,
пријавил дека од дома со патничко возило „опел астра“ со струмички регистарски
ознаки се оддалечил неговиот брат К.Ш.(34) од Струмица. На 19.11.2022 во 01.00 часот
на локалниот пат Струмица-с.Попчево возилото било пронајдено, а се преземаат мерки
за пронаоѓање на лицето.

